
1. Uvod

Ombudsmanima za ljudska prava Bosne i Hercegovine prituzbom se obratio/la N.S. osoba'! i predmet je
registriran pod brojem Z-SA-06-627/20.

Prituzitelj se obraca Ombudsmanima za ljudska prava Bosne i Hercegovine zbog nacina — prakse Javnog
poduze¢a BH Posta d.o.o Sarajevo, prilikom urucenja postanskih poSiljki osobama oboljelim od virusa
,COVID-19%.

Prituzba je razmatrana u okvirima Zakona o ombudsmanu za ljudska prava Bosne i Hercegovine?, Zakona o
pravima, obvezama i odgovornostima pacijenata Federacije Bosne i Hercegovine?, Zakona o postama Bosne i
Hercegovine*, Zakona o zatiti osobnih podataka Bosne i Hercegovine®, Zakona o zastiti stanovnistva od
zaraznih bolesti Federacije Bosne i Hercegovine ¢ i Zakona o zabrani diskriminacije’ i Europske konvencije o
za$titi ljudskih prava i temeljnih sloboda.

I1. Cinjeni¢no stanje
Prituzitelj se obra¢ca Ombudsmanima za ljudska prava i istice kako je njegova supruga, tijekom mjeseca srpnja,
bila u kontaktu s osobom oboljelom od COVID-19. SupruZnici su testirani na prisustvo COVID-19, i jedno od

njih dobilo je pozitivan nalaz. Sukladno praksi, obavijestili su sve kontakte, poslodavce i samoizolirali se.

Na dan 22.07.2020. godine uposlenik Javnog poduzec¢a BH Posta d.o.o. Sarajevo donio im je rjeSenje o
samoizolaciji, izdato od Ministarstva zdravstva Kantona Sarajevo, prema prituzbenim navodima bez maske, i

ispred stambene zgrade u Sarajevu u kojoj Zive prituzitelji, glasnim tonom rekao da ¢e ostaviti kovertu ispred
vrata jer su zarazeni.

Prituziteljima nije bilo jasno na koji nac¢in uposlenik JP Poste d.o.0. Sarajevo moZe biti upoznat s njihovim
zdravstvenim stanjem, dok nisu vidjeli kuvertu (u kojoj je dostavljeno RjeSenje o izolaciji) na kojoj se u
lijevom kutu nalazi naljepnica na kojoj je velikim Stampanim slovima stoji:

OPREZ!!!
OSOBA ZARAZENA KORONAVIRUSOM*

Prituzitelji su u prilog svojim tvrdnjama dostavili i presliku predmetne kuverte.

Supruga prituzitelja kontaktirala je Ministarstvo zdravstva Kantona Sarajevo i upitala da li je moguc¢e da osobe
pozitivne na koronavirus tako javno diskriminiraju, na $to joj je odgovoreno da oni ne znaju za te naljepnice i
da to Salje Sluzba za zajednicke poslove Kantona Sarajevo. Nakon toga kontaktirala je Sluzbu za zajednicke
poslove Kantona Sarajevo (protokol) i pitala da li postoji zakon ili akt koji propisuje takav vid obiljezavanja
oboljelih, diskriminaciju, javno iznoSenje podataka o zdravstvenom stanju, na $to je dobila odgovor da je to
ucinjeno po internom dogovoru da se zastite sluzbenici poste.

111. IstraZni postupak

Dana 03.08.2020. godine Ombudsmani za ljudska prava Bosne i Hercegovine uputili su Javnom poduzecu
,.BH Posta* d.o.0. Sarajevo akt pod brojem Z-SA-06-627/20, kojim su zatrazili zurnu dostavu izja$njenja na
prituzbene navode, odnosno informaciju da li je praksa urucenja postanskih posiljki oznac¢enih na naprijed
navedeni nacin propisana odredenim aktom, te ukoliko jeste trazena je dostava preslike istog.

Javno poduzece ,,.BH Posta“ d.o.o Sarajevo dostavilo je dana 05.08.2020. godine izja$njenje, akt pod brojem
02.2-4-1-10197-1/20 od 04.08.2020. godine u kojoj je istaknuto:

., Dana 03.08.2020. godine obratili ste se aktom br. Z-SA-06-627/20 kojim ste trazili izjasnjenje/informaciju
na koji je nacin propisano urucenje postanskih posiljki oznacenih naznakom ,,COVID-19“ ili osoba zarazena
koronavirusom “.

Vezano za novonastalu situaciju proglasenja globalne pandemije i svojevremeno stanja nesrece u Federaciji
BiH, na osnovu brojnih naredbi Kriznog Staba/stozera Federalnog ministarstva zdravstva, u cilju prevencije
pojave i Sirenja virisa COVIF-19, Javni postanski operateri u Bosni i Hercegovini proveli su niz mjera u cilju
zastite svojih radnika, ali i gradana BiH - korisnika posStanskih usluga. JP BH POSTA pruza univerzalnu
postansku uslugu u BiH, koja je od opcéeg javnog i privrednog dobra.

JP BH Posta je organizovala postupak urucenja postanskih posiljaka shodno:
- Clanu 3 stav 1 tackama e) i g) Zakona o poStama BiH (Sluzbeni glasnik BiH 33/05) kojim je
regulirano: ,,Svi subjekti koji u Bosni i Hercegovini pruzaju postanske usluge moraju konzekventno

uvazavati i provoditi slijedece principe postanske politike:

e) Pruzanje postanskih usluga mora se organizovati na nacin koji ne dovodi u opasnost
zdravlje i sigurnost ljudi i imovine,

g) Sva tehnoloska rjeSenja u postanskom prometu moraju uvazavati nacela ekonomicnosti,
ucinkovitosti i sigurnosti .



- Naredbama Kriznog Staba/stozera Federalnog ministarstva zdravstva FBIH izdatim privrednim
subjektima koji u sklopu svog djelokruga rada podrazumijevaju i neposredan rad s korisnicima, koje
sadrze preporuku izbjegavanja kontakta sa korisnicima gdje god je to moguce. (Naredbe Kriznog
Staba/stozera Federalnog ministarstva zdravstva dostupne na www.fbihvlada.gov.ba).

- Utvrdenom postupku Vijeéa Agencije za postanski promet BiH u vezi sa urucenjem posiljaka koje
podrazumijevaju neposredan kontakt, da ce postar pismeno uruciti na nacin da isto ubaci u postanski
sanducic ili ostavljanjem na ulaznim vratima stana ili kuée sa ili bez prethodne saglasnosti primatelja.

Napominjemo da, obavezani vazecim zakonskim propisma, dostavljaci BH Poste ostvaruju neposredni kontakt
sa velikimk brojem korisnika prilikom urucenja posiljki. Naime, vise od 750 dostavljaca BH Poste svakodnevno
ostvaruje kontakt sa primaocima posiljki, Sto predstavija veoma veliki sigurnosi rizik.

Mjerama koje poduzima s ciljem zastite zdravlja kako nasih radnika, tako i gradana BiH, JP BH POSTA je i
u vrijeme pandemije obezbijedila kontinuirano funcionisanje postanskog sistema u Bosni i Hercegovini i
pruzanje postanskih usluga u unutrasnjem i medunarodnom postanskom prometu, za potrebe svih nivoa viasti,
pravnih i fizickih lica, te osigurala neprekidnu i pravovremenu podjelu penzija za najosjetljiviju kategoriju
naseg drustva “.

IV. Relevantno zakonodavstvo

Ustav Bosne i Hercegovine?

Clanak II stavak 1.

,,Bosna i Hercegovina i oba entiteta ¢e osigurati najvisi nivo medunarodno priznatih ljudskih prava i osnovnih
sloboda“.

Clanak 11/4 (Nediskriminacija)

"Uzivanje prava i sloboda, predvidenih u ovom clanu ili u medunarodnim sporazumima navedenim u Aneksu
I ovog Ustava, osigurano je svim licima u Bosni i Hercegovini bez diskriminacije po bilo kojem osnovu kao
Sto je pol, rasa, boja, jezik, vjera, politicko i drugo misljenje, nacionalno ili socijalno porijeklo, povezanost sa
nacionalnom manjinom, imovina, rodenje ili drugi status."

Clanak III tocka f)

Pravo na privatni i porodicni zivot, dom i prepisku

Zakon o poStama Bosne i Hercegovine

Clanak 1

1) Ovim se zakonom utvrduju temeljna pitanja ustroja i funkcioniranja postanskoga prometa u Bosni i
Hercegovini i postanskoga prometa s drugim zemljama.

(2) Postanske usluge pruzaju se sukladno uvjetima koji su utvriieni zakonom, opcéim i posebnim uvjetima za
pruzanje postanskih usluga, aktima postanskih operatera, kao i na temelju ratificiranih, odnosno potvrdenih
medunarodnih konvencija, drugih medunarodnih akata i ugovora.

11T - NACELA POSTANSKE POLITIKE
Clanak 3.

Svi subjekti koji u Bosni i Hercegovini pruzaju postanske usluge moraju konzekventno uvazavati i provoditi
sljedeca nacela postanske politike:

e) Pruzanje postanskih usluga mora se organizirati na nacin koji ne dovodi u opasnost zdravlje i sigurnost
ljudi i imovine;

g) Sva tehnoloska rjesenja u postanskome prometu moraju uvazavati nacela ekonomicnosti, ucinkovitosti i
SIgUrnosti;

b) Agencija za postanski promet Bosne i Hercegovine
Clanak 10.

(1) Radi obavijanja regulatornih djelatnosti u podrucju postanskoga prometa, ovim se zakonom osniva
Agencija za postanski promet Bosne i Hercegovine (u daljnjem tekstu: Agencija) koja djeluje sukladno
nacelima objektivnosti, transparentnosti i nediskriminiranja.

(2) Agencija djeluje u interesu Bosne i Hercegovine i svih njezinih gradana. ...
Zakon o pravima, obvezama i odgovornostima pacijenata Federacije Bosne i Hercegovine
Clanak 1.

Ovim se zakonom odreduju prava, obveze i odgovornosti pacijenata prilikom koristenja zdravstvene zastite,
nacin koristenja tih prava, nacin zastite i unapredenja tih prava, kao i druga pitanja u vezi sa pravima,
obvezama i odgovornostima pacijenata. Na prava, obveze i odgovornosti iz stava 1. ovog ¢lanka shodno se
primjenjuju propisi o zdravstvenoj zastiti i zdravstvenom osiguranju, ako ovim zakonom nije drugacije
odredeno. Pacijentom, u smislu ovoga zakona, smatra se svako lice, bolesno ili zdravo, osigurano ili
neosigurano lice, koje zatrazi ili kojem se pruza odredena mjera ili usluga u cilju ocuvanja i unapredenja
zdravija, sprjecavanja bolesti, lijecenja ili zdravstvene njege i rehabilitacije.

Clanak 3.

Zabranjuje se svaki vid diskriminacije na osnovu rase, boje koZe, spola, spolne orijentacije, genetskog
nasljeda, jezika, religije ili vjerovanja, politickih i drugih uvjerenja, nacionalnog i socijalnog porijekla,
prilikom obavijanja radnji na osnovu ovog zakona i propisa donijetih na osnovu ovog zakona.

Clanak 5.

Koristenje zdravstvene zastite, u skladu sa ovim zakonom, bazira se na sljedeéim nacelima:



- pravu pacijenta na najvece objektivno moguce ocuvanje i zastitu njegovog zdravlja, lijeCenjem i
mjerama prevencije bolesti,

- postivanju ljudskog dostojanstva pacijenta,

- poStovanju prava na tjelesni i mentalni integritet pacijenta i osobnu bezbjednost,

- poStovanju zastite licnosti pacijenta ukljucujuci postivanje njegove privatnosti, svjetonazora, te
moralnih i vierskih uvjerenja.

Clanak 6.
Ovim zakonom i propisima donijetim na osnovu ovog zakona, svakom pacijentu garantiraju se prava:

- na povjerljivost informacija i privatnost,
- na tajnost podataka,
- na osobno dostojanstvo...

Clanak 25. (Pravo na povjerljivost informacija i privatnost)

Svaki pacijent ima pravo na povjerljivost svih osobnih informacija koje je saopstio nadleznom zdravstvenom
radniku, ukljucujuci i one koje se odnose na njegovo stanje zdravlja i potencijalne dijagnosticke i terapijske
procedure, pa i nakon pacijentove smrti.Zabranjeno je da nadlezni zdravstveni radnik saopsti drugim licima
licne podatke o pacijentu iz stavka 1. ovog clakna, izuzev u slucajevima predvidenim u clanku 36. ovog zakona.

Clanak 26.

Pacijent ima pravo na zastitu svoje privatnosti tokom provodenja dijagnostickih ispitivanja, posjeta doktoru
medicine odnosno doktoru stomatologije ili specijalisti i medicinsko-hirurskom lijecCenju u cjelini. Pregledu
pacijenta i preduzimanju medicinskih mjera nad njim smiju prisustvovati samo zdravstveni radnici i
zdravstveni saradnici koji su ukljuceni u njegov tretman.lzuzetno od stava 1. ovog clana, pacijent ima pravo
zatraziti da pregledu i izvodenju medicinskih postupaka prisustvuju ¢lanovi njegove porodice ili lica koja on
odredi, dok pri pregledu djece do 15. godine Zivota odnosno lica liSenih poslovne sposobnosti, obavezno
prisustvuje jedan od roditelja, a ako ih dijete nema obavezno prisustvuje zakonski zastupnik ili staratelj.
Zdravstvene ustanove odnosno zdravstveni radnici trebaju osigurati zvucnu i vizuelnu privatnost pacijenata
prilikom pregleda i izvodenja medicinskih postupaka, osim u hitnim slucajevima.

Clanak 27.

Podaci iz medicinske dokumentacije spadaju u osobne podatke o pacijentu i predstavijaju sluzbenu tajnu. U
licne podatke iz stavka 1. ovog clanka, spadaju svi identifikacijski i identificirajuéi podaci o njegovom
zdravstvenom i medicinskom stanju, dijagnozi, prognozi i lijeCenju, te podaci o ljudskim supstancama na
osnovu kojih se moze utvrditi identitet lica, kao i doznakeza bolovanje koje se urucuju poslodavcu u zatvorenoj
koverti.

Clanak 28.

S ciljem zastite tajnosti podataka iz clanka 27. ovog zakona, zdravstveni radnici i zdravstveni saradnici, kao i
druga lica zaposlena u zdravstvenim ustanovama, privatnoj praksi, odnosno zavodu zdravstvenog osiguranja
kod kojeg je pacijent zdravstveno osiguran, a kojima su ti podaci dostupni i potrebni radi ostvarivanja
zakonom utvrdenih nadleznosti, kao i ovlasteni ocjenjivaci vanjske provjere kvaliteta u zdravstvenoj ustanovi
ili privatnoj praksi, koji obavljaju provjeru kvaliteta u postupku akreditacije saglasno propisima o sistemu
poboljsanja kvaliteta, sigurnosti i o akreditaciji u zdravstvu, obavezuju se da licne podatke o pacijentu i

njegovom zdravstvenom stanju cuvaju kao sluzbenu tajnu. Duznost cuvanja tajnosti podataka iz clana 27. ovog
zakona, obaveza je i lica koja ucestvuju u izradi i objavijivanju strucnih i naucnih radova, u marketinskim
materijalima zdravstvenih ustanova, kao i lica koja ucestvuju u nastavnom procesu u zdravstvenim
ustanovama i tom prilikom dodu u posjed licnih podataka o pacijentu i njegovom zdravstvenom stanju.
Prilikom obrade licnih podataka i posebnih kategorija podataka, zdravstvene ustanove, privatne prakse,
pravna i fizicka lica iz st. 1. i 2. ovog ¢lana duzna su primjenjivati propis o zastiti licnih podataka.Duznosti
c¢uvanja tajnosti podataka, fizicka lica iz st. 1. i 2. ovog ¢lana, mogu biti osloboeni samo na osnovu pisanog ili
drugog jasno i nedvosmisleno izrecenog pristanka pacijenta ili u slucajevima predvidenim propisima o
krivicnom postupku Federacije kao i propisima o parnicnom postupku.

Zakon o zastiti stanovniStva od zaraznih bolesti
Clanak 4.
Zastita od zaraznih bolesti sastoji se u organizovanju i sprovodenju:

1. mjera za sprjecavanje i suzbijanje zaraznih bolesti i
2. obezbjedivanju materijalnih sredstava.

Mjere za sprjecavanje i suzbijanje zaraznih bolesti neposredno sprovode zdravstvene ustanove i nositelji
privatne  prakse, u skladu sa zakonom i programima iz Cclanka 9. ovog zakona.
Odredene opce mjere za sprjecavanje i suzbijanje zaraznih bolesti mogu izvrsavati i privredna drustva,
odnosno fizicka lica — obrtnik , u skladu sa odredbom clank 24. ovog zakona

Zastita stanovnistva od zaraznih bolesti, ostvaruje se mjerama za sprjecavanje i suzbijanje zaraznih bolesti
koje mogu biti:

A. opée mjere
B. posebne mjere
C. ostale mjere

Opce i posebne mjere iz stavka 1. ovog c¢lana sprovode se u skladu sa programima koje donosi Federalni
ministar odnosno nadlezni kantonalni ministar na prijedlog strucnog savjetodavnog tijela iz clanka 64. ovog
zakona, Federalnog zavoda odnosno kantonalnih zavoda koji imaju obavezu da prate i ispituju epidemiolosku
situaciju u pogledu zaraznih bolesti u skladu sa zakonom, prihvacenim medunarodnim sporazumima i
programima Svjetske zdravstvene organizacije.

Programi iz stava 2.moraju sadrzavati mjere za sprjecavanje i suzbijanje zaraznih bolesti, njihove izvrsioce,
rokove implementacije i izvore sredstava za njihovu sprovedbu.

Clanak 10.
Opcée mjere za sprjecavanje i suzbijanje zaraznih bolesti su:

1. obezbjedivanje higijenski ispravne vode za pice, kao i sanitarna zastita izvorista , objekata i uredaja koji
sluze za snabdijevanje vodom za pice;

2. obezbjedivanje zdravstvene ispravnosti Zivotnih namirnica i sanitarno-tehnickih i higijenskih uvjeta za
njihovu proizvodnju i promet;

3. uklanjanje otpadnih voda i drugih otpadnih materija na nacin i pod uvjetima kojima se obezbjeduje zastita
od zagadivanja voda i zemljista, kao i odrzavanje glodara i insekata na bioloski prihvatljivim minimumu,



4. odrzavanje sanitarno-tehnickih i higijenskih uvjeta u javnim zgradama, sredstvima javnog saobracaja i na
javnim mjestima,
5. vrienje obavezne (preventivne) dezinfekcije, dezinsekcije i deratizacije u:

- objektima za snabdijevanje vodom za pice,

- objektima za proizvodnju i promet namirnica i predmeta opce upotrebe, te sirovina za njihovu
proizvodnju odnosno prijevoznim sredstvima namijenjenim za njihov prijevoz,

- objektima odnosno prostorima za uklanjanje otpadnih voda i drugih otpadnih tvari,

- objektima zdravstvenih ustanova i nositelja privatne prakse,

- odgojno-obrazovnim objektima,

- objektima i sredstvima javnog prometa,

- stambenim objektima i dvoristima,

- ostalim objektima (radnim prostorijama, na radnim povrsinama, sredstvima rada i dr.) privrednih
drustava, drugih pravnih lica kao i fizickih lica- obrtnika i drugih pravnih i fizickih lica.

B. POSEBNE MJERE ZA SPRJECAVANIJE I SUZBIJANJE ZARAZNIH BOLESTI
Clanak 11.
Posebne mjere za sprjecavanje i suzbijanje zaraznih bolesti su:

1. promocija i zdravstveno vaspitanje o prevenciji zaraznih bolesti ;
2. rano otkrivanje izvora zaraze i puteva prenoSenja zaraze;
3. laboratorijska izolacija i identifikacija uzrocnika
4. prijavijivanje;
5. prijevoz, izolacija ,hospitalizacija i lijecenje oboljelih lica,
6. dezinfekcija, dezinsekcija i deratizacija;
7. zdravstveni nadzor nad kliconosama, zaposlenicima i drugim licima;,
8. imunizacija, imunoprofilaksa i hemoprofilaksa;
9. karantin,kucna izolacija i zdravstveni nadzor

Zakon o zastiti osobnih podataka Bosne i Hercegovine
Clanak 6. (Pravo na obradu osobnih podataka bez suglasnosti nosioca podataka)

Kontrolor moze da obraduje podatke bez suglasnosti nosioca podataka ako je ispunjen jedan od sljedecih
uslova:

a) ako vrsi obradu osobnih podataka u skladu sa zakonom ili je obrada neophodna da bi se ispunile nadleznosti
utvrdene zakonom;

b) ako je neophodno da nosilac podataka na sopstveni zahtjev pristupi pregovorima o ugovornom odnosu ili
da se ispune obaveze koje su dogovorene sa kontrolorom;

¢) ako je neophodno da se zastite vitalni interesi nosioca podataka, mora se bez odgadanja pribaviti suglasnost
nosioca podataka ili se mora prekinuti obrada podataka, a prikupljeni podaci moraju se unistiti;

d) ako je obrada osobnih podataka potrebna da bi se ispunio zadatak koji se izvrsava u javnom interesu,



e) ako je neophodna zastita zakonitih prava i interesa koje ostvaruje kontrolor ili trec¢a strana, i ako ova
obrada osobnih podataka nije u suprotnosti sa pravom nosioca podatka da zastiti sopstveni privatni i licni
Zivot...

Clanak 11. ( podataka)

(1) Kontrolor podataka i, u okviru svoje nadleznosti, obradivac¢ podataka staraju se o sigurnosti podataka te
preduzimaju sve tehnicke i organizacione mjere i utvrduju pravila postupka, koji su neophodni da bi se sproveo
ovaj zakon i drugi propisi u vezi sa zastitom i tajnoscéu podataka.

(2) Kontrolor i obradivac duzni su da preduzmu mjere protiv neoviaséenog ili slucajnog pristupa licnim
podacima, mijenjanja, unistavanja ili gubitka podataka, neovlaséenog prenosa, drugih oblika nezakonite
obrade podataka, kao i mjere protiv zloupotrebe osobnih podataka. Ova obaveza ostaje na snazi i nakon
zavrSene obrade podataka.

(3) Javni organ kao kontrolor duzan je da, u okviru svojih nadleznosti, donese propis s ciljem sprovodenja
ovog Zakona.

(4) Kontrolor i, u okviru svoje nadleznosti, obradivac podataka duzni su da sacine plan za bezbjednost
podataka kojim se odreduju tehnicke i organizacione mjere za bezbjednost osobnih podataka.

(5) Savjet ministara Bosne i Hercegovine (u daljem tekstu: Savjet ministara), uz prethodno pribavijeno
misljenje Agencije, propisaée nacin cuvanja i posebne mjere tehnicke zastite.

Clanak 17. (Davanje osobnih podataka trecoj strani)

(1) Kontrolor podataka ne moze da daje osobne podatke trecoj strani prije nego Sto o tome obavijesti nosioca
podataka. Ako nosilac podataka ne odobri da se daju licni podaci, oni ne mogu da se otkriju trecoj strani osim
ako to nije u javnom interesu.

(2) Kontrolor osobnih podataka ovlaséen je da osobne podatke daje na koriscenje trecoj strani na osnovu
pismenog zahtjeva trece strane ako je to potrebno da bi se obavili poslovi u okviru zakonom utvrdene
nadleznosti ili ostvarili zakoniti interesi trece strane.

(3) Pismeni zahtjev mora da sadrzi svrhu i pravni osnov za koris¢enje osobnih podataka, te vrste osobnih
podataka koji se traze.

(4) Zabranjeno je da se daju licni podaci da ih koristi treca strana, za ¢iju obradu, odnosno koriséenje nije
ovlaséena prema odredbama ¢l. 5. i 6. ovog Zakona, te ako je svrha za koju se licni podaci traze na koris¢enje
suprotna odredbi c¢lana 4. ovog Zakona.

(5) Kontrolor podataka vodi posebnu evidenciju o licnim podacima koji su dati na koriséenje trecoj strani i
svrsi za koju su licni podaci dati.

(6) Nosilac podataka ne moze da ostvari pravo da blokira ili unisti osobne podatke ako kontrolor ima obavezu
da obradi podatke u skladu sa posebnim zakonom ili ako bi time bila narusena prava trecih lica.



Zakon o ombudsmanu za ljudska prava Bosne i Hercegovine’
Clanak 1.

1. Ombudsman za ljudska prava Bosne i Hercegovine je nezavisna institucija uspostavijena u cilju
promovisanja dobre uprave i vladavine prava, zastite prava i sloboda fizickih i pravnih lica, kako je zajamceno
posebno Ustavom Bosne i Hercegovine i medunarodnim sporazumima koji se nalaze u dodatku tog Ustava.

Zakon o zabrani diskriminacije
Clanak 2. (Diskriminacija)

(1) Diskriminacijom ce se, u smislu ovog zakona, smatrati svako razlicito postupanje ukljucujuci svako
iskljucivanje, ogranicavanje ili davanje prednosti utemeljeno na stvarnim ili pretpostavijenim osnovama
prema bilo kojem licu ili grupi lica i onima koji su s njima u rodbinskoj ili drugoj vezi na osnovu njihove
rase, boje koze, jezika, vjere, etnicke pripadnosti, invaliditet, starosna dob, nacionalnog ili socijalnog
porijekla, veze s nacionalnom manjinom, politickog ili drugog uvjerenja, imovnog stanja, ¢lanstva u sindikatu
ili drugom udruzenju, obrazovanja, drustvenog polozaja i spola, seksualne orijentacije, rodnog identiteta,
spolnih karakteristika, kao i svaka druga okolnost koja ima za svrhu ili posljedicu da bilo kojem licu
onemoguci ili ugrozava priznavanje, uzivanje ili ostvarivanje na ravnopravnoj osnovi, prava i sloboda u svim
oblastima Zivota.

(2) Zabrana diskriminacije primjenjuje se na sve javne organe kao i na sva fizicka ili pravna lica, i u javnom
i u privatnom sektoru, u svim oblastima, a narocito: zaposlenja, ¢lanstva u profesionalnim organizacijama,
obrazovanja, obuke, stanovanja, zdravstva, socijalne zastite, dobara i usluga namijenjenih javnosti i javnim
mjestima, te obavljanja privrednih aktivnosti i javnih usluga.

Clanak 7. (Centralna institucija za za§titu od diskriminacije)

(1) Centralna institucija nadlezna za zastitu od diskriminacije je Ombudsman za ljudska prava Bosne i
Hercegovine (u daljnjem tekstu: Ombudsmen Bosne i Hercegovine).

(2) Ombudsman Bosne i Hercegovine postupa u skladu s ovim zakonom i Zakonom o ombudsmenu za ljudska
prava BiH na nacin da u okviru svoje nadleznosti:

a) zaprima pojedinacne i grupne Zalbe u vezi s diskriminacijom;

b) fizickim i pravnim licima koja su podnijela zalbu zbog diskriminacije daje potrebna obavjestenja o njihovim
pravima i obavezama, te mogucnostima sudske i druge zastite;

(7) Nadlezne institucije u Bosni i Hercegovini obavezne su saradivati s Ombudsmanom Bosne i Hercegovine
i davati pismeno odgovore i obavjestenja u roku koji je Ombudsman Bosne i Hercegovine odredio i o efektu
preporuka datih s ciljem otklanjanja diskriminacije.

%, Sluzbeni glasnik BiH* broj: 19/02, 35/04, 32/06



V. Nalaz i misljenje Ombudsmana za ljudska prava Bosne i Hercegovine

Zakonom o Ombudsmanu za ljudska prava Bosne i Hercegovine propisana su ovlastenja Ombudsmana Bosne
i Hercegovine, koja su prvenstveno usmjerena u cilju promoviranja dobre uprave i vladavine prava, zastite
prava i sloboda fizickih i pravnih lica, kako je to zajamceno posebno Ustavom Bosne i Hercegovine i
medunarodnim sporazumima.

Ombudsmani Bosne i Hercegovine, u tom cilju, imaju ovlastenja izdavati preporuke onim tijelima vlasti kada
utvrde odredena postupanja koja mogu dovesti do nepravi¢nih rezultata, nepravilnosti ili povreda prava.

Imajuéi u vidu iznesene prituzbene navode, implikacije koje po osobe oboljele od COVIDA-19 predmetne
reguliraju: organizacija i funcioniranje postanskog prometa, prava pacijenata, zastita stanovniStva od zaraznih
bolesti, zastita osobnih podataka i zabrana diskriminacije Ombudsmani za ljudska prava Bosne i Hercegovine
isticu:

L. Zakonom o poStama Bosne i Hercegovine

utvrduju se temeljna pitanja organizacije i funkcioniranja poStanskog prometa u Bosni i Hercegovini i
postanskog prometa s drugim zemljama. Postanske usluge vrse se sukladno uvjetima koji su utvrdeni zakonom,
opéim i posebnim uvjetima za vrSenje poStanskih usluga, aktima poStanskih operatera, kao i na osnovu
ratificiranih, odnosno potvrdenih medunarodnih konvencija, drugih medunarodnih akata i ugovora.

Ombudsmani za ljudska prava Bosne i Hercegovine po prijemu predmetne Zalbe kontaktirali su telefonskim
putem Agenciju za poStanski promet Bosne i Hercegovine s upitom da li postoji akt, odluka kojim se mijenja
nac¢in dostave pismena tijekom pandemije COVID-19, odnosno da li je stavljanje naljepnica s navedenim
sadrzajem propisano odredenim aktom.

Tom prilikom nadlezne osobe u Agenciji obavijestili su Ombudsmane Bosne i Hercegovine da takvo §to ne
postoji. Takoder je istaknuto da, zbog sitacije izazvane pandemijom COVID-19 Vije¢e Agencije donijelo, te
je u “Sluzbenom glasniku Bosne 1 Hercegovine” broj 23/20 objavljeno Uputstvo o izmjenama i dopunama
Uputstva za prijenos i urucenje sudskih pisama putem javnih postanskih operatera, koje propisuje postupak
urucenja sudskih pisama preko javnih postanskih operatera.

Prema navedenom Uputstvu postupak je sljedeci:

- Sudska pisma nosit ¢e se na dostavu samo jedan put;

- Postar ¢e pismo uruciti ubacivanjem u postanski sanduci¢ (kovcezi¢) ili ostavljanjem na ulaznim
vratima stana ili kuce uz prethodnu suglasnost primatelja li u slucaju odbitka primitka na ovakav nacin
(razgovor na licu mjesta bez kontakta ili telefonski kontakt);

- Na povratnici/dostavnici poStar ¢e naznaciti urucenje 'kovcezi¢' te dodati napomenu COVID-19
(umjesto potpisa primatelja);

- Na dostavnoj knjizi na mjestu primatelja postar upisuje oznaku ,,C-19* — koja znaci da je posiljka
urucena bez potpisa primatelja;

- Ako postar ne zatekne primatelja ili osobu koju moze kontaktirati za ovakav nacin urucenja, ostavit ¢e
Obavijest o prispijecu posiljke s naznakom na Obavijest gdje, u kojem roku i u koje vrijeme donositelj
Obavijesti moze podi¢i posiljku. Ako u roku od 5 radnih dana donositelj obavijesti ne preuzme
posiljku, posiljka se vraca posiljatelju.

- Za isporuku sudskih pisama u poStanskom uredu potrebno je utvrdivanje identiteta donositelja
Obavijesti, te se potpisom potvrduje primitak posiljke

Uputstvo o izmjeni i dopuni Uputstva o uru¢enju sudskih pisama prestaje vaziti isti dan sa prestankom vazenja
Odluke Vije¢a ministara Bosne i Hercegovine o proglasSenju stanja prirodne ili druge nesrece na podrucju
Bosne i Hercegovine ("Sluzbeni glasnik BiH", broj 18/20).

1L Zakonom o pravima, obvezama i odgovornostima pacijenata

propisana su prava, obveze i odgovornosti pacijenata prilikom koriStenja zdravstvene zastite, nacin koristenja
tih prava, nacin zaStite i unapredenja tih prava, kao i druga pitanja u vezi sa pravima, obavezama i
odgovornostima pacijenata.

Pacijentom, u smislu zakona, smatra se svako lice, bolesno ili zdravo, osigurano ili neosigurano lice, koje
zatrazi ili kojem se pruza odredena mjera ili usluga u cilju oCuvanja i unapredenja zdravlja, sprjeCavanja
bolesti, lijeCenja ili zdravstvene njege i rehabilitacije. KoriStenje zdravstvene zastite temelji se na brojnim
nacelima, od kojih su u konkretnom slucaju, relevantna:

- postivanje ljudskog dostojanstva pacijenta;
- postivanje prava na tjelesni i mentalni integritet pacijenta i na osobnu bezbjednost.

Zakonom je utvrdeno pravo pacijenata na povjerljivost osobnih podataka koji se odnose na njegovo stanje
zdravlja, ¢ak i nakon smrti i zabranjuje se nadleznim zdravstvenim radnicima da drugim osobama saopéavaju
osobne podatke o pacijentu, izuzev u slu¢ajevima predvidenom ¢lankom 36. Zakona'®.

Osim prednjeg podaci iz medicinske dokumentacije spadaju u osobne podatke o pacijentu i predstavljaju
sluzbenu tajnu.

I11. Zakonom o zaStiti stanovniStva od zaraznih bolesti

utvrduju se zarazne bolesti ¢ije je spreCavanje i suzbijanje od interesa za Federaciju Bosne i Hercegovine i
mjere za zastitu stanovnistva od zaraznih bolesti.

U poglavlju ove preporuke pod nazivom Relevanto zakonodavstvo nalaze se odredbe zakona kojim su
propisane Opce i posebne mjere za sprje¢avanje i suzbijanje zaraznih bolesti.

U konkretnom slu¢aju ova mjera - praksa nadleznih tijela kao takva nije propisana, niti bi se mogla podvesti
pod jednu od propisanih mjera.

Iv. Zakon o za$titi osobnih podataka Bosne i Hercegovine

za svrhu ima da se na teritoriji Bosne i Hercegovine svim osobama, bez obzira na njihovo drzavljanstvo ili
prebivaliSte, obezbijedi zastita ljudskih prava i temeljnih sloboda, a narocito pravo na privatnost i zastitu
podataka u pogledu obrade osobnih podataka koji se na njih odnose, i isti kao takav primjenjuje se na osobne
podatke koje obraduju sva javna tijela, fizicke i pravne osobe, osim ako drugi zakon ne nalaze drugacije.

10U slu¢aju smrti pacijenta, pacijentovo pravo na uvid u medicinsku dokumentaciju ostvaruju pacijentovi nasljednici, koji imaju pravo biti upoznati s
podacima iz medicinske dokumentacije koji jesu ili mogu biti u vezi s uzrokom smrti i sa medicinskim postupcima prije nastupanja smrti.Uvid u
medicinsku dokumentaciju pacijentovog nasljednika iz stava 1. ovog ¢lana, uklju¢uje pored prava na pristup medicinskoj dokumentaciji i pravo na
dobivanje njezine kopije.Pacijentovi nasljednici iz stava 1. ovog ¢lana ostvaruju pravo na uvid u medicinsku dokumentaciju prema redoslijedu
utvrDenom u &lanu 29. stav 3. ovog zakona.

Clankom 3. Zakona propisano je da osobni podaci znaée bilo koju informaciju koja se odnosi na fizi¢ku osobu
koja je identificirana ili se moze utvrditi identitet osobe. Podaci koji otkrivaju zdravstveno stanje potpadaju
pod “posebnu kategoriju osobnih podataka”.

Nadalje Zakon definira da je kontrolor je svaki javni organ, fizicko ili pravno lice, agencija ili drugi organ
koji samostalno ili zajedno sa drugim vodi, obraduje i utvrduje svrhu i nacin obrade licnih podataka na osnovu
zakona ili propisa, dok je obrada li¢nih podataka je bilo koja radnja ili skup radnji koje se vr$e nad podacima,
bilo da je automatska ili ne, a posebno prikupljanje, unosSenje, organizovanje, pohranjivanje, preradivanje ili
izmjena, uzimanje, konsultovanje, kori§éenje, otkrivanje prenosom, Sirenje ili na drugi na¢in omogucavanje
pristupa podacima, svrstavanje ili kombinovanje, blokiranje, brisanje ili uniStavanje.

V. Zakon o zabrani diskriminacije

propisuje, da se diskriminacijom smatra svako razli¢ito postupanje ukljucujué¢i svako iskljucivanje,
ogranicavanje ili davanje prednosti utemeljeno na stvarnim ili pretpostavljenim temeljima prema bilo kojem
licu ili grupi lica i onima koji su s njima u rodbinskoj ili drugoj vezi na temelju njihove rase, boje koze, jezika,
vjere, etni¢ke pripadnosti, invaliditeta, starosna dob, nacionalnog ili socijalnog podrijetla, veze s nacionalnom
manjinom, politickog ili drugog uvjerenja, imovnog stanja, Clanstva u sindikatu ili drugom udruZenju,
obrazovanja, drustvenog poloZaja i spola, seksualne orijentacije, rodnog identiteta, spolnih karakteristika, kao
i svaka druga okolnost koja ima za svrhu ili posljedicu da bilo kojem licu onemoguci ili ugrozava priznavanje,
uzivanje ili ostvarivanje na ravnopravnoj osnovi, prava i sloboda u svim oblastima Zivota.

Bitno je istaknuti da se zakonske mjere i radnje nece se smatrati diskriminacijskim kada su zakonite, imaju
legitimnu svrhu i kada su ,,neophodne u demokratskom drustvu®, odnosno mora postojati proporcionalnost
izmedu poduzetih mjera i svrhe koja se Zeli postici.

Ombudsmani za ljudska prava Bosne i Hercegovine izvrsili su uvid u sluzbenu web stranicu BH Poste d.o.o
Sarajevo'! kojom prilikom je utvrdeno: “da ,,JP BH POSTA” d.o.o Sarajevo kao drustveno-odgovorna
kompanija preduzima sve neophodne mjere kako bi se proces pruzanja usluga gradanima odrzao sve dok to
objektivne okolnosti dozvoljavaju. Postujuci zakljucke i preporuke usvojene na drzavnom i entitetskim nivoima
u borbi protiv korona virusa, ,,JP BH Posta“ d.o.o. Sarajevo poduzima sve potrebne mjere zastite u
svakodnevnom obavljanju aktivnosti, kako unutar firme, tako i u odnosu sa korisnicima.

Svi radnici BH POSTE, posebno dostavljaci, postari i Salterski radnici pridrzavaju se mjera koje je usvojio
Krizni Stab, sto se posebno odnosi na poveéan oprez u svakodnevnom kontaktu sa korisnicima, te obavezno
nosenje zastitnih maski i rukavica, koristenje dezinfekcijskih sredstava, kao i odrzavanje preporucene distance
u mjeri u kojoj je to izvodljivo prilikom urucenja posiljki.

U skladu sa preporukama, redovno se vrsi dezinfekcija transportnih vozila, posta, odnosno svih sluzbenih
prostorija u kojima se obavlja prijem, prerada i otprema posiljki, te onih u kojima se pruzaju usluge
korisnicima”.

Nadalje, iz akta Javnog poduzeéa “BH POSTA” d.o.o Sarajevo, pod brojem 02.2-4-1-10197-1/20 od
04.08.2020. godine, dostavljenog u postupku istrage, Ombudsmani za ljudska prava Bosne i Hercegovine dosli
suido:

' https://www.posta.ba/informacija-za-korisnike-bh-postexpress-usluge-2/, preuzeto dana 30.07.2020. godine

- novog saznanja o oznacavanja poStanskih posiljki.

Aktom broj Z-SA-06-627/20 trazena je dostava izjasnjenja na zalbene navode da se osobama oboljelim od
koronavirusa postanske posiljke urucuju na nacin da se u lijevom kutu kuverte nalazi naljepnica na kojoj
velikim §tampanim slovima stoji: OPREZ!!! OSOBA ZARAZENA KORONAVIRUSOM”,

dok Javno poduzeée “BH POSTE” d.o.0. Sarajevo, dostavlja informaciju da se postanske posiljke oznadavaju
na nacin “COVID-19” ili “osoba zarazena koronavirusom”.

Nadlezno tijelo u svom izjasnjenju istice:

- daje su cilju prevencije i pojave Sirenja virusa COVID 19 poduzeto niz mjera u cilju zastite radnika
dostavljata BH BOSTE, ali i gradana Bosne i Hercegovine, korisnika postanskih usluga;

- da je postupak urucenja poStanskih posiljaka organiziran je shodno nacelima propisanim Zakonom o
postama Bosne i Hercegovine i to zastita zdravlja i sigurnosti ljudi i imovine, nacelo sigurnosti;

- da je shodno Naredbama Kriznog stozera Federalnog ministarstva zdravstva FBIH privrednim
subjektima preporu¢eno da izbjegavaju kontakt s korisnicima kada god je o mogucée;

- referirali su se na utvrdeni postupak Vije¢a Agencije za postanski promet BiH u vezi sa uru¢enjem
postanskih posiljki koje podrazumijevaju neposredan konktakt i

- na ¢injenicu da vise od 750 dostavljata BH Poste svakodnevno ostvaruje kontakt sa primateljima
posiljki, §to predstavlja veoma veliki sigurnosi rizik...

Iz prednjeg evidentno proizilazi da nadlezno tijelo, ne samo, da nije dostavilo akt kojim se propisuje
oznacavanje postanskih posiljki na naprijed navedeni nacin, ve¢ istie i novi nac¢in oznacavanja poStanskih
posiljki oznakom “COVID-19”, a svoje postupanje, temelji na nacelima utvrdenim Zakonom o postama Bosne
i Hercegovine, preporukama Kriznog stoZera Federalnog ministarstva zdravstva, postupkom utvrdenim od
strane Agencije za poStanski promet Bosne i Hercegovine, gdje se nigdje eksplicitno ne navodi odnosno
propisuje takav nac¢in oznacavanja postanskih posiljki.

Shodno Uputstvu o izmjenama i dopunama Uputstva za prijenos i uru€enje sudskih pisama putem javnih
postanskih operatera, koje propisuje postupak urucenja sudskih pisama preko javnih postanskih operatera,
¢lankom 8a. stavak 1. tocka c), ¢lanak 9a. stavak 1. tocka c), ¢lanak 10a. stavak 1. tocka ¢) i ¢lanak 11a. stavak
1. tocka c) jasno je propisano:

“na povratnici/dostavnici postar ¢e naznaciti nacin urucenja "kovcezic¢", te dodati napomenu "COVID - 19"
(umjesto potpisa primaoca)” , a oznacavanje kuverti kao takvo nije predvideno.

Imajuéi u vidu sve naprijed iznesno i praksu Javnog poduzeée “BH POSTE” d.o.0. Sarajevo prilikom uru¢enja
postanskih posiljki - rjeSenja o izolaciji osobama oboljelim od COVID-19 Ombudsmani za ljudska prava
Bosne i Hercegovine zakljucuju da se, u situaciji uzrokovanoj pandemijom COVID-19, nadlezna tijela na svim
razinama vlasti koja su involvirana u proces detekcije oboljelih od COVID-19, testiranja, dostavljanja rezultata
testova, rjesenja o izolaciji nalaze se u ulozi kontrolora osobnih podataka.

U svezi toga neophodno je istaknuti da se obrada osobnih podataka mora vrsiti sukladno nac¢elima utvrdenim
u ¢lanku 4. Zakona!? gdje, izmedu ostalih stoji: praviénost i zakonitost.

U konkretnom slucaju otpremanje pismenih poSiljki — rjeSenja o samoizolaciji, ili eventualnih rezultata testa
na COVID -19, putem javnim postanskih operatera - postanskih sluzbenika, na kojima se nesporno nalaze:
ime 1 prezime osobe kojoj se posiljka dostavlja, adresa stanovanja, koji po sebi predstavljaju osobni podataka
(obzirom da se iz istih moZe utvrditi identitet osobe), i stavljanje na kuvertu oznake/naljepnice

OPREZ!!!
OSOBA ZARAZENA KORONAVIRUSOM*
predstavlja krSenje:
- prava na privatnost pacijenta;

- nezakonito objavljivanje posebne kategorije osobnih podataka, podataka koji otkrivaju zdravstveno
stanje i

- odavanje sluzbene tajne.

Kada se prituzbeni navodi posmatraju u okvirima Zakona o zabrani diskriminacije, Ombudsmani su utvrdili
da isto postupanje predstavlja:

- diskriminaciju osoba temeljem njihovog zdravstvenog stanja.

Naime, kako je to naprijed i navedeno diskriminacija predstavlja svako razli¢ito postupanje, uklju¢ujuéi svako
iskljucivanje, ogranicavanje ili davanje prednosti temeljeno na stvarnim ili pretpostavljenim osnovama ... pod
koje potpada i zdravstveno stanje osobe.

Zakonske mjere i radnje nece se smatrati diskriminacijom kada su zakonite, imaju legitimnu svrhu i kada su
neophodne u demokratskom drustvu, odnosno mora postojati proporcionalnost izmedu preduzetih mjera i
svrhe koja se zeli postici.

Kada ovu situaciju promatramo kroz prizmu naprijed navedenih zakonskih odredbi moZemo konstatirati
slijedece:

U svezi uvjeta zakonitosti, bitno je istaknuti isti podrazumijeva da se mjere kojima se ograni¢avaju ljudska
prava, u slucaju prituzitelja pravo na privatnost, budu propisane zakonom koji je na snazi u odredenoj drzavi.

Uvidom u pozitivne propise o pravima pacijenata, zastitu osobnih podataka, postanskom prometu, zastiti
stanovnistva od zaraznih bolesti evidentno je da ovakva praksa nema temelj u pozitivhom pravu Bosne i
Hercegovine, odnosno Federacije BiH.

12 Kontrolor je obvezan:a) osobne podatke obradivati na pravedan i zakonit na¢in;b) osobne podatke koje prikuplja za posebne, izricite i zakonite svrhe
ne obradivati na bilo koji nac¢inkoji nije sukladan toj svrsi;c) obradivati osobne podatke samo u mjeri i opsegu koji je nuzan za ispunjenje odredene
svrhe;d) obradivati samo vjerodostojne i to¢ne osobne podatke, te ih azurirati kada je to potrebno; e) osobne podatke koji su neto¢ni i nepotpuni, s
obzirom na svrhu zbog koje su prikupljeni ili se dalje obraduju, izbrisati ili preinaciti;f) obradivati osobne podatke samo u vremenskom razdoblju
potrebnom za ispunjenje svrhe za koju su podaci prikupljeni;g) osobne podatke cuvati u obliku koji dopusta identificiranje nositelja podataka ne dulje
no $to je to potrebno u svrhu za koju se podaci prikupljaju ili daljnje obraduju;h) osigurati da se osobni podaci koji su prikupljeni za razli¢ite svrhe ne
objedinjuju ili kombiniraju.

Kao argument za legitimnu svrhu koja se Zeljela posti¢i Javno poduzeée “BH POSTE” d.o.o. Sarajevo , navodi
za$titu stanovni$tva, odnosno to¢nije poStanskih sluzbenika od zarazne bolesti.

Medutim, osim uvjeta zakonitosti, nije ispunjen niti uvjet proporcionalnosti, iz razloga $to se zastita postanskih
sluzbenika moZze osigurati:

- noSenjem zasStitne maske i rukavica;

- drzanjem propisane distance, koriStenjem dezinfekcionih sredstava, a S§to podrazumijeva
samooodgovornost postanskih sluzbenika i staranje o vlastitom zdravlju ...

Osim navedenog, COVID-19 nije jedino zarazno oboljenje, iako je trenutno najaktuelnije. Naime u ¢lanku 8.
Zakona o zastiti stanovniStva od zaraznih bolesti naveden je niz zaraznih oboljenja, kojima su, podlozni gradani
na podrucju Bosne i Hercegovine, odnosno to¢nije Federacije BiH i od kojih i u konacnici i oboljevaju. Te
osobe takoder primaju pismene poSiljke, ostvaruju kontakte ..., medutim podaci o zdravstvenom stanju tih
osoba nisu dostupni javnosti, poSiljke se ne oznacavaju ..., tako da je evidentno da je ova praksa nije
proporcionalna svrsi koja se Zeljela postici.

Ombudsmani za ljudska prava Bosne i Hercegovine, u potpunosti podrzavaju nastojanje Javnog poduzec¢a “BH
POSTE” d.o.o . Sarajevo da, imajuéi u vidu broj dostavljada cca 750, koji ostvaruju neposredni kontakt s
gradanima/korisnicima usluga, poduzmu mjere u cilju kako zastite radnika, tako i korisnika usluga. Ovo je
osobito pohvalno ukoliko imamo u vidu veliki broj oboljelih osoba, potencijalne nacine Sirenja virusa
“COVID-19”, poslijedice koje pandemija ima i moze imati po ekonomiju ....

Takoder isticu da pandemija COVID-19, nacin i brzina njezinog Sirenja, te borba protiv iste predstavlja izazov
za sve zemlje, privedna drustva, javna tijela 1 pojedince, a zajednicki cilj koji se zeli postici jeste izljeCenje
zarazenih, zaustavljanje Sirenja virusa, sprijecavanje negativnih ekonomskih posljedica ....

Osim iznesenih izazova s kojima se svi suoavamo, u borbi protiv pandemije COVID-19 javlja se i nova
prijetnja po vladavinu prava, zastitu ljudskih prava, a $to ukljucuje nacelo nediskriminacije, pravo na privatnost
1 zaStitu osobnih podataka.

Ombudsmani za ljudska prava Bosne i Hercegovine napominju da medunarodni dokumenti o ljudskih pravima
koji predstavljaju sastavni dio Ustava Bosne i Hercegovine propisuju mogucnost privremenog opoziva
pojedinih ljudskih prava i sloboda, a koje se uvodi u najtezim situacijiama (ratno ili vanredno stanje) i traje do
okoncanja tih situacija.

Tako Europska konvencija o temeljnim ljudskim pravima i slobodama propisuje propisuje Cetiri uvjeta koja
moraju biti ispunjena da bi se pojedina ljudska prava opozvala'?:

1. postojanje rata ili druge javne opasnosti (pri ¢emu ta javna opasnost mora biti takva da prijeti opstanku
nacije),
2. moraju biti samo u najnuznijoj mjeri koju iziskuje konkretna opasnost,

13 Clanak 15. (Odstupanje u izvanrednim okolnostima) glasi:
1. U doba rata ili druge javne opasnosti koja prijeti opstanku nacije, svaka visoka strana ugovornica moze poduzeti mjere koje odstupaju od njenih
obveza po ovoj konvenciji, i to u najnuznijoj mjeri koju zahtijeva hitnost situacije, s tim da takve mjere ne budu u neskladu s njenim drugim obvezama
prema medunarodnom pravu.
2. Prethodna odredba ne dopusta odstupanje od ¢lanka 2. osim u pogledu smrti prouzrokovane zakonitim ratnim postupcima, ili ¢lanka 3. i 4, stavak 1.
iclanka 7.
3. Svaka visoka strana ugovornica koja koristi svoje pravo da odstupi od odredbi Konvencije obavjestava u potpunosti Generalnog sekretara Savjeta
Europe o mjerama koje poduzima i razlozima za njih. Ona, takoder, obavjeStava Generalnog tajnika Savjeta Europe kada takve mjere prestaju djelovati
i kada se odredbe Konvencije ponovo pocinju u potpunosti primjenjivati.

3. poduzete mjere ne smiju biti u neskladu sa drugim obvezama drZave u odnosu na medunarodno pravo.

Dakle, nesporno je da, pod odredenim uvjetima, postoji moguénost odstupanja od obveza preuzetih
potpisivanjem Europske konvencije za zastitu ljudskih prava i temeljnih sloboda, medutim takva moguénost
data je samo drzavi potpisnici, a ne privrednim subjektima, u konkretnom sluc¢aju Javnom poduzece “BH
POSTE” d.o.o. Sarajevo.

Imajuéi u vidu, sve naprijed navedeno, Ombudsmani za ljudska prava Bosne i Hercegovine ocijenili su da
je Zalba N.S o s n o v an a, pa sukladno svojim ovlastenjima iz ¢lanka 32. Zakona o ombudsmanu za
ljudska prava Bosne i Hercegovine i ¢lanka 7. stavak 2. toc¢ka i) Zakona o zabrani diskriminacije, upucuju:

PREPORUKU
Javnom poduzeéu BH Posta d.o.o. Sarajevo

1. da odmah, po prijemu ove preporuke prekine praksu oznacavanja kuverti, kojima se osobama
oboljelim od COVID-19, dostavljaju rjeSenja o izolaciji, naljepnicom s oznakom: “COVID-19” ili
“OPREZ!!! OSOBA OBOLJELA OD KORONAVIRUSA;

2. dau cilju zastite zdravlja radnika, te zastite zdravlja, prava i dostojanstva korisnika postanskih usluga,
dostavu postanskih posiljki organizira i vr$i na nacin propisan pozitivnim zakonskim propisima,
odnosno sukladno uputama Agencije za poStanski promet Bosne i Hercegovine i preporukama Kriznog
stozera Federalnog ministarstva zdravstva/kantonalnih Kriznih stoZera;

3. da o nacinu ispoStovanja ove preporuke obavijesti Ombudsmane za ljudska prava u $to kracem roku,
a najdulje u roku od 7 dana od dana prijema iste.

Ombudsmani Bosne i Hercegovine

Prof. dr Ljubinko Mitrovi¢, v.r.
Dr. Jasminka DZumhur, v.r.
Nives Jukié, v.r.

Dostaviti:

1x naslovu

1x prituzitelju

1x radi informacije Agenciji za poStanski promet Bosne i Hercegovine

